
ABSTRAK 

 

 

 

Perkembangan sektor pertanian dan perindustrian asas tani di Malaysia telah 

mencapai tahap perkembangan yang memberangsangkan sejak lebih sedekad yang 

lalu. Pelbagai institusi telah diwujudkan bagi meningkatkan penyelidikan terhadap 

industri pertanian termasuklah dari segi perkembangan teknologi pertanian. Perbagai 

penyelidikan berkaitang penggunaan teknologi pertanian dijalankan bagi mengatasi 

masalah dan meningkatkan produktiviti serta kualiti hasil pertanian. Sistem teknologi 

penggunaan galah dalam industri kelapa sawit menampakkan perkembangan yang 

semakin meningkat terutamanya bagi proses penuaian kelapa sawit. Di dalam tesis 

kajian projek ini,tumpuan diberi kepada penggunaan system pneumatik dan 

pengaplikasian system teleskopik dalam merekabentuk galah penuai kelapa sawit. 

Kaedah berangka dan analisis dinamik disamping analisis unsur tak terhingga 

terhadap produk digunakan untuk merekabentuk satu galah yang efektif sekaligus 

mencapai matlamat serta tujuan projek ini. Bahagian pertama tesis ini 

menitikberatkan perancangan proses rekabentuk manakala bahagian kedua tesis lebih 

cenderung kepada penganalisisan serta pembangunan projek. Hasil kajian ini bakal 

menyumbang kepada peningkatan dalam proses penuaian kelapa sawit dan sekaligus 

diharap dapat mengatasi masalah penggunaan pekerja asing yang ramai dalam 

industri pertanian di Malaysia. 

ABSTRACT 

 

 

The development of agriculture and agro-based industries in Malaysia has 

reached a favourable development for more than a decade ago. Various institutions 

have been established to enhance research on the agricultural industry, including in 

terms of agricultural technology development. Variety of research conducted in 

connection the use of agricultural technology to solve problems and improve 

productivity and quality of agricultural products. Use of technology systems in the 

oil palm industry giant showed increasing development, particularly for oil palm 

harvesting process. In the thesis research project, the focus is given to the use of a 

pneumatic system and the application system, the design of telescopic pole oil palm 

harvester. Dynamic analysis and numerical methods, as well as finite element 

analysis on products used to design an effective pole while achieving its goals and 

purpose of this project. The first part of this thesis concerned the design process of 

planning while the second part of the thesis are more prone to analysis and project 

development. The results of this study will contribute to the increase in oil palm 

harvesting process and thus a way to overcome the use of foreign workers in the 

agriculture industry in Malaysia. 

BAB I 

 

 

 

PENGENALAN 

 

 

 

1.0 PENGENALAN 

 

Industri kelapa sawit merupakan salah satu industri pertanian yang tidak 

asing lagi di Malaysia. Pertanian kelapa sawit merupakan salah satu sektor terpenting 

dalam menjana ekonomi Malaysia. Lanskap industri kelapa sawit telah mengalami 

perubahan drastik sejak permulaanya dalam kurun kesembilan belas dan kedua 

puluh. Aplikasi minyak kelapa sawit hari ini telah berkembang daripada sekadar 

pelincir, sabun dan minyak masak kepada produk oleokemikal, bahan api bio dan 

produk lemak khusus. Dengan aplikasi baru ini juga telah bercambah banyak industri 

berkaitan yang pesat membangun di dalam segmen hiliran. 

 Bermula hanya 2% daripada hasil keseluruhan sektor pertanian Malaysia, kini 

industri menyumbang 3.3% kepada KDNK Negara. Manfaat sosio – ekonomi 

industri ini termasuklah peluang pekerjaan bagi lebih daripada 600,000 pekerja dan 

sebagai alat utama untuk membasmi kemiskinan di luar bandar. 

1.1 LATAR BELAKANG PROJEK 

 

Projek ini merupakan salah satu kajian melibatkan sektor kelapa sawit yang 

sememangnya melibatkan penggunaan teknologi bagi meningkatkan kecekapan 

proses kerja di lading serta mengurangkan penglibatan tenaga manusia sekaligus 

mengurangkan masa proses serta kos pengendalian di ladang. 

Projek ini juga adalah bertujuan untuk mengetengahkan penggunaan 

teknologi mekanikal moden dalam industri pertanian sejajar dengan perkembangan 

industri agrikultur di Malaysia. Di samping itu juga keberhasilan projek ini juga 

diharap dapat mengurangkan penggunaan tenaga kerja asing yang seperti mana kita 

tahu membawa impak yang teramat besar dalam susunan struktur pembangunan 

Malaysia dari segi demografi, politik, ekonomi, sosial dan pentadbiran Malaysia. 

Secara ringkasnya projek ini bertujuan memudahkan proses penuaian benih 

kelapa sawit dengan menggunakan peralatan mekanikal bagi membawa, 

memendekkan dan memanjangkan galah penuai buah kelapa sawit. 

